
Rezime/Abstract

Glavni cilj istraživanja je bio da se ispita nivo znanja studenata u visokom obrazovanju o postojećim politikama i praksama
jednakih mogućnosti studiranja u Bosni i Hercegovini, kao i njihova iskustva i stavovi prema osiguranju jednakih
mogućnosti. Za ispitivanje studenata korišten je Upitnik za analizu prakse i politike jednakih mogućnosti. Kako bi se
odgovorilo na pitanja vezano za osiguranje jednakih mogućnosti u visokom obrazovanju, korišteno je kvalitativno i
kvantitativno istraživanje. Kvalitativni dio istraživanja se odnosio na pretragu dosadašnjih istraživanja i analizu postojećih
politika i praksi osiguranja jednakih mogućnosti u visokom obrazovanja. Kvantitativnim istraživanjem je utvrđen nivo
znanja studenata o politikama i praksama jednakih mogućnosti u visokom obrazovanju, kao i njihova iskustva i stavovi
prema osiguranju jednakih mogućnosti. Prikupljeni podaci su statistički obrađeni primjenom metode deskriptivne i
inferencijalne statistike, kako bi se na osnovu dobijenih rezultata mogla izvršiti verifikacija postavljenih hipoteza. Rezultati
kvalitativnog istraživanja ukazuju na postojanje brojnih dokumenata i zakona koja štite prava osoba sa invaliditetom
zabranjujući njihovu diskriminaciju. Rezultati kvantitativnog istraživanja pokazuju nizak nivo znanja studenata o politikama
i praksama jednakih mogućnosti studiranja u visokom obrazovanju, te da su njihova iskustva sa istim uglavnom negativna.
Iako se u istraživanje krenulo sa pretpostavkom da su njihovi stavovi o praksama jednakih mogućnosti/inkluzije u visokom
obrazovanju pozitivni, ova hipoteza je ipak odbačena, jer je utvrđeno da su njihovi stavovi negativno orijentisani. Ključne
riječi: jednake mogućnosti, osobe sa invaliditetom, visoko obrazovanje.

